
 SUBMISSION TO THE NUNAVUT WILDLIFE 

MANAGEMENT BOARD 

 

FOR 
 
Information: X     Decision:  
 
ᐱᔾᔪᑎᖓ:  ᑐᑭᓯᒋᐊᕈᑏᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ ᐱᓕᕆᐊᖅᒧᑦ ᓄᓇᕗᒻᒥ, ᓯᑎᐱᕆ 

2017. 

 

ᖃᐅᔨᓴᕐᓂᖅ 

ᐅᐊᑦᑎᐊᕉᔪᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ ᓴᖅᑭᐸᓪᓕᐊᔪᓂᑦ 

ᐃᖃᓗᓕᕆᓂᕐᒧᑦ ᐱᓕᕆᐊᒥ ᐊᒻᒪ ᐊᓯᖏᑦ ᖃᐅᔨᓴᓂᕐᒧᑦ ᐱᓕᕆᐊᑦ ᒫᓐᓇᐅᔪᒥ ᐊᐅᓚᓂᖃᖅᑐᑦ 

ᓄᓇᕗᒻᒥ (ᓲᕐᓗ, ᑑᒑᓕᓐᓂ ᖃᖓᑕᓲᒃᑯᑦ ᖃᐅᔨᓴᕐᓂᖅ, ᐃᒪᐃᓐᓇᕐᒥ ᑲᓕᑦᑐᑎᑦ ᖃᐅᔨᓴᕐᓂᖅ). 

 

ᒫᓐᓇᐅᔪᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᐸᕐᓇᐃᕙᓪᓕᐊᔪᑦ ᐊᒻᒪ ᖃᐅᔨᓴᓕᖅᑐᑎᑦ 2017-ᒥ 

ᐃᖃᓗᒐᓱᐊᕐᓇᐅᔪᒥᑦ.  ᑕᒪᑐᒪᓂ ᐱᓕᕆᓇᒻᒪᕆᑦᑐᖅ ᐃᓄᐃᑦ ᐊᒥᓱᑦ ᐊᐅᓪᓚᖃᑦᑕᖅᑐᑎᑦ 

ᐅᖓᓯᑦᑐᓄᑦ ᓄᓇᕗᒻᒥ. ᒫᓐᓇᐅᔪᒥ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᖃᑎᖃᖅᑐᑦ ᓄᓇᓕᒻᒥᐅᑕᓂᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐱᓕᕆᖃᑎᒌᓪᓗᑎᑦ 

ᓄᐊᑦᑎᓗᑎᑦ ᐱᐅᓛᓂᑦ ᑐᑭᓯᒋᐊᕈᑎᔅᓴᓂᑦ.  ᑕᖅᑭᐅᓂᐊᖅᑐᓂᑦ ᑐᑭᓯᑎᑦᑎᒋᐊᓂᐊᖅᑐᒍᑦ NWMB-

ᑯᓐᓂ ᑖᔅᓱᒥᖓ ᖃᐅᔨᓴᕐᓂᐅᔪᒥᑦ.   

 
 
ᒫᓐᓇᐅᔪᒥᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑮᓇᐅᔭᖃᖅᑎᑕᐅᔪᑦ ᐱᓕᕆᐊᓄᑦ ᐅᑯᐊᖑᔪᑦ:  

 

ᐸᓐᓂᖅᑑᑉ ᐃᑭᖓᓂ ᐊᕐᕕᓂᑦ ᐊᒻᒪ ᕿᓚᓗᒐᐃᑦ ᐊᔾᔨᓐᖑᐊᒃᑯᑦ ᓇᓗᓇᐃᖅᑕᐅᖃᑦᑕᕐᓂᖏᑦ, ᐊᐅᖏᑎᒍᑦ 

ᓇᓗᓇᐃᒃᑯᓯᖅᑕᐅᓂᖅ−ᐱᔭᐅᒃᑲᓂᕐᓂᖅ, ᐊᒻᒪ ᖃᐅᔨᓴᐃᓂᖅ ᐊᑐᖅᑕᐅᓂᖓᓄᑦ UAS ᖃᖓᑕᓲᒃᑯᑦ 

ᖃᐅᔨᓴᕐᓂᐅᔪᓄᑦ.  

- ᑖᓐᓇ ᐱᓕᕆᐊᖅ ᐱᓕᕆᐊᖑᕙᓪᓕᐊᓕᖅᑐᖅ. 

ᑕᓯᐅᔭᕐᒥ ᑑᒑᓕᓐᓂᑦ ᖃᐅᔨᓴᐅᑎᓄᑦ ᖃᐅᔨᓴᕐᓂᖅ, ᓯᓈᖓᓂ 2017 

- ᑖᓐᓇ ᐱᓕᕆᐊᖅ ᐱᒋᐊᓚᐅᖅᑐᖅ ᐅᐃᕐᖔᖓᓂ/ᐊᐅᔭᕋᑖᖓᓂ ᐊᒻᒪ 

ᐃᓕᓐᓂᐊᕈᑎᑦᑎᐊᕙᐅᓚᐅᖅᑐᖅ, ᑑᒑᓕᓐᓂᑦ ᓂᕕᖓᑖᓕᖅᓯᔪᖃᓚᐅᖏᑦᑐᖅ.  

ᑕᓯᐅᔭᒥ ᑑᒑᓕᓐᓂᑦ ᓇᓗᓇᐃᒃᑯᓯᖅᓯᓂᕐᒧᑦ ᖃᐅᔨᓴᕐᓂᖅ 2017 

- ᑖᓐᓇ ᐱᓕᕆᐊᖅ ᑲᒪᒋᔭᐅᕙᓪᓕᐊᓕᖅᑐᑯᖅ ᐊᒻᒪ ᐱᖓᓱᑦ ᑑᒑᓖᑦ ᓇᓗᓇᐃᒃᑯᓯᖅᑕᐅᓯᒪᔪᑦ 

ᓂᕕᖓᑖᓂᑦ ᐋᒡᒌᓯᐅᓕᖅᑎᓪᓗᒍ 2, 2017. 

ᖃᖓᑕᓲᒃᑯᑦ ᖃᐅᔨᓴᕐᓂᖅ ᐸᓐᓂᖅᑑᑉ ᐃᑭᖓᓂ ᕿᓚᓗᒐᕐᓂᑦ 

- ᒫᓐᓇ ᐱᓕᕆᐊᖑᕙᓪᓕᐊᓕᖅᑐᖅ.  

ᐊᕐᕌᒍ ᐃᓗᐊᓂ ᐱᕈᕐᓂᐅᕙᑦᑐᑦ ᒪᔪᖃᑦᑕᖅᑐᓄᑦ ᐊᒻᒪ ᑎᓱᔪᐃᑦᑐᓄᑦ ᐃᖃᓗᐃᑦ 

- ᑖᓐᓇ ᐱᓕᕆᐊᖅ ᐱᒋᐊᕐᕕᔅᓴᖃᖅᑐᖅ ᐋᒡᒌᓯ ᐱᒋᐊᕐᓂᖏᓐᓂᑦ. 

ᒥᑦᑎᒪᑕᓕᒻᒥ ᐃᖃᓗᓐᓂᑦ ᐃᖃᓗᓕᕆᓂᕐᒧᑦ ᐱᐅᓯᑦᑎᑦᑎᒋᐊᓂᕐᒧᑦ ᖃᐅᔨᓴᓂᕐᒧᑦ ᐱᓕᕆᐊᖅ  

- ᑖᓐᓇ ᐱᓕᕆᐊᖅ ᐱᒋᐊᕐᕕᔅᓴᖃᖅᑐᖅ ᐋᒡᒌᓯ ᐱᒋᐊᕐᓂᖏᓐᓂᑦ. 

ᓄᓇᓕᒻᒧᑦ ᐃᖃᓗᓕᕆᓂᕐᒧᑦ ᖃᐅᔨᓴᓂᕐᒧᑦ ᕿᑭᕐᑕᖅᔪᐊᖅ ᐃᖃᓗᒐᓱᐊᕐᕕᖏᓐᓂᑦ 

- ᑖᓐᓇ ᐱᓕᕆᐊᖅ ᐱᒋᐊᕐᕕᔅᓴᖃᖅᑐᖅ ᐅᑭᐊᔅᓵᖓᓂ 2017 ᐱᖓᓱᓄᑦ (3) ᐃᒪᐅᔪᓄᑦ.   



ᐃᖃᓗᐃᑦ ᑰᖓᓂ ᐃᖃᓗᐱᓐᓂ (Salvelinus alpinus): ᐃᖃᓗᖏᑦ, ᖃᐅᔨᓴᕐᓂᐅᔪᖅ ᐊᒻᒪ Didson ᐃᒪᕐᒥ 

ᖃᐅᔨᓴᐅᑎᓄᑦ ᖃᐅᔨᓴᐃᓂᖅ 

- ᑖᓐᓇ ᐱᓕᕆᐊᖅ ᐱᒋᐊᕐᓂᖃᖅᐸᓪᓕᐊᓕᖅᑐᖅ ᐊᒻᒪ ᐊᐅᓚᓂᖃᑦᑎᐊᖅᑐᓂ ᓇᑉᐸᖏᑦ 

ᖃᐅᔨᓴᕋᔅᓴᐃᑦ ᐱᔭᐅᓯᒪᓕᖅᑐᑎ ᐊᒻᒪ ᐊᒥᓱᑦ ᑲᑎᖅᑐᖅᓯᒪᔪᑦ ᖃᐅᔨᓴᕋᔅᓴᐃᑦ ᐱᔭᕇᖅᓯᒪᔪᑦ 

.Didson ᖃᐅᔨᓴᐅᑦ ᐋᖅᑭᑦᑕᐅᓛᖅᑐᖅ ᐋᒡᒌᓯ ᕿᑎᐊᓂ ᐋᒡᒌᓯ ᓄᓐᖑᐊᓄᑦ.  

ᐃᓗᐊᒍᑦ ᖃᐅᔨᓴᐃᔪᖅ ᑕᕝ>ᖓᔅᓴᐃᓈᖅᑐᓂᑦ ᐊᒥᓲᓂᖏᓐᓄᑦ ᐋᖅᑭᔅᓯᒪᓂᖏᑦ, ᐅᑎᖅᑕᖃᑦᑕᕐᓂᖏᑦ ᐊᒻᒪ 

ᓇᔪᖅᑕᐅᔪ ᐊᑐᖅᑕᐅᓂᖓ ᓱᕙᐃᔭᖅᑐᓂᑦ ᐃᖃᓗᒋᓐᓂᑦ (Salvelinus alpinus) ᐃᖃᓗᑦᑑᑦᑎᐊᒥ, ᓄᓇᕗᑦ. 

ᐊᕐᕌᒍᖓ 2. 

- ᑖᓐᓇ ᐱᓕᕆᐊᖅ ᐱᒋᐊᕐᓂᖃᖅᐸᓪᓕᐊᓕᖅᑐᖅ. 

 

ᑕᖅᑭᒐᓚᐅᓂᐊᖅᑐᓂᑦ ᑐᑭᓯᒋᐊᕈᑎᖃᖅᑎᑦᑎᓂᐊᖅᑐᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐱᔾᔪᑎᖃᖅᑐᓂᑦ ᐱᓕᕆᐊᕆᔭᑦᑎᓐᓂᑦ.   

 

ᐅᖃᐅᔾᔨᒋᐊᕐᓃᑦ:  

ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓄᑦ ᐅᑭᐅᑕᖅᑐᒧᓪᓗ ᐊᒻᒪ ᑲᓇᓐᓇᖓᓄᑦ ᐅᑭᐅᑕᖅᑐᒥ 

 

ᑎᑎᕋᖅᑐᖅ: Z. ᒫᕐᑎᓐ, ᐃᒪᕐᒥᐅᑕᓂᑦ ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᐃᑦ ᐊᒻᒪᓗ Dr. R. ᔭᖕ, 

ᐊᕕᑦᑐᖅᓯᒪᔪᒧᑦ ᐊᐅᓚᑦᑎᔨ, ᐃᒪᕐᒥᐅᑕᓕᕆᔨᒃᑯᑦ ᕗᐃᓂᐸᐃᒡ.  

 

ᐅᓪᓗᖓ: ᔪᓚᐃ 29, 2017 

 

 


